
«ԱՈՒԴԻՏ ՍԹԱՐ» ՍՊԸ-ի տնօրեն

 պարոն Արմեն Մելքոնյանին 

(ք. Երևան,  Էմինեսկու 1-ին փ., 19ա տուն)



Հարգելի պարոն Մելքոնյան
Համաձայն «Պետական տուրքի մասին» ՀՀ օրենքի 34-րդ հոդվածի 3-րդ պարբերության` սույն օրենքով սահմանված հերթական տարեկան պետական տուրքի վճարումը յուրաքանչյուր առաջիկա տարվա համար կատարվում է մինչև առաջիկա տարին սկսելը` լիազոր մարմնի կողմից տարեկան պետական տուրքի գանձման օբյեկտ հանդիսացող ծառայությունների մատուցման կամ գործողությունների կատարման արդյունքում փաստաթղթերի (իրավունքների, թույլտվությունների, արտոնագրերի, լիցենզիաների, որակավորման վկայականների) վրա նշված փաստաթղթերի (իրավունքների, թույլտվությունների, արտոնագրերի, լիցենզիաների, որակավորման վկայականների) տրման կամ օրենքով սահմանված դեպքերում գործունեության որոշ տեսակներ իրականացնելու վերաբերյալ ծանուցում ներկայացրած անձանց հաշվառման ամսաթվից ոչ ուշ:

Համաձայն «Պետական տուրքի մասին» ՀՀ օրենքի 61 հոդվածի 1-ին մասի 1-ին կետի. ֆիզիկական անձանց և կազմակերպությունների հերթական տարեկան պետական տուրքի վճարման պարտավորությունը դադարում է` այդ պարտավորության կատարմամբ` սույն օրենքով սահմանված դրույքաչափերով ու ժամկետներում հերթական տարեկան պետական տուրքի գումարների (պետական տուրքի գումարը համարվում է վճարված Հայաստանի Հանրապետության բյուջեի համապատասխան հաշվին հաշվեգրվելու օրվանից), ինչպես նաև դրանց վճարումն ուշացնելու համար սույն օրենքով սահմանված տույժերի գումարների վճարմամբ, տարեկան պետական տուրքի վճարումից ազատումով, օրենքով տարեկան պետական տուրքի վերացմամբ, ինչպես նաև ֆիզիկական անձի մահվան դեպքում:
Համաձայն Աուդիտորական գործունեության մասին ՀՀ օրենքի 27-րդ հոդվածի 1-ին մասի` լիցենզիայի գործողությունը կասեցվում է «Լիցենզավորման մասին» ՀՀ օրենքով նախատեսված դեպքերում և կարգով:

Համաձայն «Լիցենզավորման մասին» ՀՀ օրենքի (այսուհետ` Օրենք) 36-րդ հոդվածի 1-ին մասի 11-րդ կետի` լիցենզիայի գործողությունը կասեցվում է տարեկան պետական տուրքը չվճարելու դեպքում:
Համաձայն Օրենքի 36-րդ հոդվածի 10-րդ մասի` նույն հոդվածի առաջին մասի 11-րդ կետով նախատեսված հիմքով լիցենզիայի գործողությունը կասեցված է համարվում լիազոր մարմնի կողմից տարեկան պետական տուրքի գանձման օբյեկտ հանդիսացող ծառայությունների մատուցման կամ գործողությունների կատարման արդյունքում տրված լիցենզիաների վրա նշված լիցենզիաների տրման ամսաթվից: 

«ԱՈՒԴԻՏ ՍԹԱՐ» ՍՊԸ-ի (այսուհետ` Ընկերություն) աուդիտորական ծառայությունների իրականացման թիվ ԱԾ-015 լիցենզիայի համար պետական տուրքի վճարման օր է համարվում 2017 թվականի դեկտեմբերի 27-ը, սակայն Ընկերության կողմից վճարված պետական տուրքը հաշվեգրվել է ՀՀ պետական բյուջեի համապատասխան հաշվին մեկ օր ուշացումով 28.12.2017թ.-ին (հիմք` Client-Treasury համակարգից 28.12.2017թ. թիվ 171228046191000-58441804 վճարման հանձնարարական (կցվում է 1)), իսկ ժամկետանց մեկ օրվա համար հաշվարկված տույժի գումարը վճարել և հաշվեգրվել է ՀՀ պետական բյուջեի համապատասխան հաշվին 11.01.2018թ.-ին (հիմք` Client-Treasury համակարգից 11.01.2018թ. թիվ 180111035079000-58866900 վճարման հանձնարարական (կցվում է 2)): 
Հաշվի առնելով վերոգրյալը և Օրենքի 34-րդ հոդվածի 7-րդ մասի երկրորդ  պարբերությունը` Օրենքի 36-րդ հոդվածի առաջին մասի 11-րդ կետով նախատեսված դեպքում լիցենզիայի գործողության կասեցումը վերացած է համարվում լիցենզիայի տարեկան պետական տուրքերի, ինչպես նաև դրանց` վճարումը ուշացնելու համար օրենքով սահմանված տույժերի գումարների գծով պարտավորությունները կատարելու օրվան հաջորդող օրվանից, ուստի Ընկերությանը ՀՀ ֆինանսների նախարարության կողմից 2002 թվականի դեկտեմբերի 27-ին տրված աուդիտորական ծառայությունների իրականացման թիվ ԱԾ-015 լիցենզիայի գործողությունը 2017 թվականի դեկտեմբերի 27-ից մինչև 2018 թվականի հունվարի 12-ը ներառյալ համարվում է կասեցված:

0010, Երևան, Մելիք-Ադամյան փող. 1

